
న్యూఢిల్లీ, ఏప్రిల్‌21: 
తమ ప్రభుత్వం తీసుకునే నిర్ణయాలు దేశ ప్రజల వెయ్యేళ్ల 
భవిష్యత్తును ప్రభావితం చేస్తాయని ప్రధాని నరేంద్ర మోదీ 
అన్నారు. తాము తసీఉకుంటున్న నిర్ణయాలు దేశాభివృ-
ద్దిని కాంక్షించి తీసుకుంటున్నాయేనని అన్నారు. సమగ్ర 
అభివృద్ధి అంటే దేశంలోని ఏ గ్రామం, కుటుంబం, ఒక్క 
పౌరుడు కూడా వెనకబడి ఉండకూడదని అరథ్ం. ఎన్డీయే 
ప్రభుత్వం తీసుకుంటున్న నిర్ణయాలు ప్రజల వెయ్యేళ్ల 
భవిష్యత్తుపై సానుకూల ప్రభావం చూపుతాయనడంలో 

సందేహం లేదన్నారు. టెక్నాలజీ పరుగులు తీస్తున్న ఈ 
కాలంలో పరిపాలన అంటే వ్యవస్థలను నిర్వహించడం 
కాదని వ్యాఖ్యానించారు. రాబోయే అవకాశాలను కూడా 
అంచనా వేయగలగాలని పేర్కొన్నారు. సివిల్‌ సర్వీసెస్‌ 
డే సందర్భంగా ఓ కార్యక్రమంలో పాల్గొ న్న ఆయన ఈ 
వ్యాఖ్యలు చేశారు.  దేశ యువత, రైతులు, మహిళల 
ఆకాంక్షలు నెరవేర్చుతూ ఉన్నతస్థా యికి ఎదిగేందుకు 
ఉపయోగపడతాయి. వారి అసాధారణ ఆకాంక్షలు నెర -
వేర్చ డానికి సాధారణంగా

న్యూఢిల్లీ, ఏప్రిల్‌21: 

బంగారం కొనుగోలు సామాన్యులకు మరింత 
కష్టతరంగా మారనుంది. మార్కెట్‌ వర్గాల అంచనాల 
మేరకు రోజురోజుకి బంగారం ధరలు అకాశాన్ని 
తాకుతున్నాయి. తాజాగా బంగారం ధరకి మరోసారి 
రెక్కలు వచ్చాయి. 10 గ్రాముల బంగారం ధర పన్నులతో 
కలిసి అక్షరాల లక్ష రూపాయిలను తాకింది. 
సోమవారం ఒక్కరోజే బంగారం రూ.2,350 పెరిగింది. 
దేశంలో పసిడి ధర ఈ స్థాయిని తాకడం ఇదే తొలిసారి. 
అమెరికా-చైనా సుంకాల యుద్ధం వల్ల బంగారం ధరలు 
పెరిగిపోయాయి. దీంతో డాలర్‌ బలహీనపడి.. 
మదుపర్లు బంగారంపై ఆసక్తి చూపిస్తున్నారు. ఈ 
కారణంగా అంతర్జాతీయ మార్కెట్‌లో  
ఔన్సు బంగారం

•	 గతంలో కొందరి 
ప్రయోజనాలే నెరవేరాయి

•	 మధిరలో మెగా జాబ్‌ మేళా 
కార్యక్రమం 

•	 డిప్యూటీ సీఎం బట్టి 
విక్రమార్క 

ఖమ్మం,ఏప్రిల్‌21:

 తెలంగాణ రాష్ట్రం తెచ్చుకున్నదే ఉద్యోగాల కోసం 
అని, తెలంగాణ తెచ్చుకున్నాక ఓ కుటుంబానికి 
మాత్రమే ఉద్యోగాలు వచ్చాయని డిప్యూటీ సీఎం 
బట్టి విక్రమార్క ఎద్దేవా చేశారు. కాంగ్రెస్‌ ప్రజా 
పాలనలో నిరుద్యోగులందరికీ పారదర్శకం-
గా ఉద్యోగాలు ఇస్తున్నామన్నారు. బీఆర్‌ఎస్‌ 
హయాంలో పేపర్‌ లీకేజీలతో సమయం అయిపో-
యిందని, కాంగ్రెస్‌ హయాంలో నిరుద్యోగులకు 
పారదర్శకంగా ఉద్యోగాలు కల్పిస్తున్నామన్నారు. 
ఖమ్మం జిల్లా  మధిరలో మెగా జాబ్‌ మేళా కార్యక్ర -
మం జరిగింది. ఒకేరోజు 5 వేల మందికి ఉపాధి 

దక్కింది. ఉద్యోగాలు పొందిన వారికి డిప్యూటీ 
సీఎం భట్టి నియామకపత్రాలు అందజేశారు. 
మెగా జాబ్‌ మేళా కార్యక్రమంలో డిప్యూటీ సీ -

ఎంభట్టి విక్రమార్క మాట్లా డుతూ... ’తెలంగాణ 
రాష్ట్రం తెచ్చుకున్నదే ఉద్యోగాల కోసం. తెలంగాణ 
తెచ్చుకున్నాక ఓ కుటుంబానికి మాత్రమే ఉద్యో-
గాలు వచ్చాయి. కాంగ్రెస్‌ ప్రజా పాలనలో నిరు-
ద్యోగులందరికీ పారదర్శకంగా ఉద్యోగాలు ఇస్తు -
న్నాం. బీఆర్‌ఎస్‌ హయాంలో పేపర్‌ లీకేజీలతో 
సమయం అయిపోయింది. కాంగ్రెస్‌ హయాంలో 
నిరుద్యోగులకు పారదర్శకంగా ఉద్యోగాలు కల్పి -
స్తున్నాం. గత పది సంవత్సరాల్లో  నిరుద్యోగులు, 
ఉద్యోగులు ఫలితాలు సాధించలేకపోయారు. 
ప్రజా ప్రభుత్వంలో మూడంచల్లో  ఉద్యోగాల 
కల్పిస్తున్నాం. ఒకటి ప్రభుత్వ ఉద్యోగాలు, రెండు 
బహుళ జాతి సంస్థలకు వనరులు ఏర్పాటు చేసి 
రాష్ట్ర యువతకు పెద్ద సంఖ్యలో ఉద్యోగాలు, 
మూడు ప్రభుత్వ ఉద్యోగాలతో పాటు- రాజీవ్‌ 
యువ వికాసం, జాబ్‌ మేళాలు. 5,000 మందికి 
యువతకు ఉపాధి కల్పించేందుకు హైదరాబాదు-
లో మరో నాలెడ్జ్‌ సిటీ- ఏర్పాటు- చేస్తున్నాం. మధిర 
జాబ్‌ మేళా ద్వారా

హైదరాబాద్‌,ఏప్రిల్‌21:
తెలంగాణ రాష్ట్రంలో పెట్టు బడులకు ఉన్న అవకాశాలను ము -
ఖ్యమంత్రి ఎ.రేవంత్‌ రెడ్డి జపాన్‌ వేదికగా ప్రపంచానికి చాటి 
చెప్పారు. ఒసాకాలో జరిగిన వరల్డ్‌  ఎక్స్‌ పోలో తెలంగాణ 
రైజింగ్‌ ప్రతినిధి బృందం పాలుపంచుకుంది. వివిధ రంగాలకు 
చెందిన వ్యాపార వేత్తలు, పారిశ్రామిక వేత్తలతో విడివిడిగా 
సమావేశమైంది. వివిధ రంగాల్లో  రాష్ట్రంలో పెట్టు బడులకు 
ఉన్న అపారమైన అవకాశాలను వారితో చర్చించింది. ఈ సం -
దర్భంగా ముఖ్యమంత్రి రేవంత్‌ రెడ్డి మాట్లా డుతూ.. ఒసాకాలో 
జరుగుతున్న వరల్డ్‌  ఎక్స్‌పోలో దేశంలోనే మొదటి రాష్ట్రంగా 
తెలంగాణ పాలుపంచుకోవటం గర్వంగా ఉందని అన్నారు. 
తెలంగాణ, జపాన్‌ల మధ్య ఉన్న చారిత్రక స్నేహాన్ని దీర్ఘకాల 
భాగస్వామ్యంగా మార్చుకుందామని పిలుపునిచ్చారు. కొత్త 
ఆవిష్కరణలతో భవిష్యత్‌ ప్రణాళికల రూపకల్పనకు కలిసి 
పనిచేద్దా మనే ఆకాంక్షను వ్యక్తం చేశారు. ప్రభుత్వం అనుసరి-

స్తున్న స్థిరమైన విధానాలు, సులభతర పారిశ్రామిక విధానం, 
ప్రపంచ స్థా యి మౌలిక సదుపాయాలు తెలంగాణలో ఉన్నా-
యన్నారు. ’హైదరాబాద్‌కు రండి.. విూ ఉత్పత్తులు తయారు 
చేయండి.. భారత మార్కెట్‌తో పాటు ప్రపంచంలోని వివిధ 
దేశాలకు ఎగుమతి చేసేందుకు తెలంగాణను గమ్యస్థా నంగా 
ఎంచుకొండి..’ అని జపాన్‌ కంపెనీలను సీఎం తెలంగాణకు 
ఆహ్వానించారు. తెలంగాణకు జపాన్‌ మధ్య చక్కటి సంబం-
ధాలున్నాయని, ఒసాకా బేలో సూర్యోదయం లాంటి కొత్త 
అధ్యాయం తెలంగాణలో ప్రారంభమవుతోందని ముఖ్యమం-
త్రి అభిప్రాయ పడ్డా రు. తెలంగాణతో పాటు- ఒసాకా, ప్రపం-
చంతో కలిసికట్టు గా అద్భుతమైన భవిష్యత్తును నిర్మిద్దా మని 
పిలుపునిచ్చారు. ఐటీ-, బయో -టె-క్నాలజీ రంగాల్లో  తెలంగాణ 
ఇప్పటికే ప్రత్యేకమైన గుర్తింపు సాధించిందని ఐటీ-, పరిశ్రమల 
శాఖ మంత్రి శ్రీధర్‌ బాబు అన్నారు. వీటితో పాటు- ఏరోస్పేస్‌, 
ఎలక్టా న్ర్రిక్స్‌, టెక్స్‌టైల్స్‌

న్యూఢిల్లీ, ఏప్రిల్‌21: 
వాటికన్‌ సిటీలో పోప్‌ ఫ్రాన్సిస్‌ సోమవారం ఉదయం మృతి చెందారు. కేథలిక్‌ల అత్యున్నత మత గురువు 
పోప్‌ ఫ్రాన్సిస్‌ (88) ఇటలీ కాలమానం ప్రకారం సోమవారం ఉదయం 7.35కు కన్నుమూశారు. ఆయన 
గత కొంతకాలంగా శ్వాసకోశ సమస్యలు, డబుల్‌ న్యూమోనియా, కిడ్నీ సమస్యలతో తీవ్రంగా బాధపడ్డా రు. 
ఫిబ్రవరి 14 నుంచి ఆయన 38 రోజుల పాటు ఆసుపత్రిలో చికిత్స పొందిన అనంతరం గత నెల డిశ్చార్జి 
అయ్యారు. ఆయన మృతి విషయాన్ని వాటికన్‌ వర్గా లు ధ్రువీకరించాయి. 2013లో పోప్‌ బెనిడెక్ట్‌ తర్వాత 
ఫ్రాన్సిస్‌ ఈ బాధ్యతలు చేపట్టా రు. ఫ్రాన్సిస్‌

ఇటీవలే ఆస్పత్రి నుంచి డిశ్చార్జి
సంతాపం తెలిపిన ప్రపంచనేతలు
ప్రధాని మోడీ,  
తెలుగు రాష్ర్టా ల సీఎంల సంతాపం

పోప్‌ ఫ్రాన్సిస్‌ కన్నుమూతతెలంగాణ తెచ్చుకున్నదే ఉద్యోగాల కోసం

ప్ర జాసంక్షే మం 
లక్ష ్యంగా నిర్ణ యాలు
•	 ప్రజల జీవితాలు ప్రభావితం చేసేలా చర్యలు
•	 సివిల్‌ సర్వీసెస్‌ డేలో ప్రధాని మోడీ

•	 ఒసాకాలో జరిగిన వరల్డ్‌ ఎక్స్‌‌పోలో సీఎం రేవంత్‌

తెలంగాణలో 
పెట్టు బడులకు 
అవకాశాలు

మిగతా 2వ పేజీలో..మిగతా 2వ పేజీలో..

మిగతా 2వ పేజీలో.. మిగతా 2వ పేజీలో..

లక్ష మార్క్‌ దాటిన 

తులం ధర
చైనా, అమెరికాల మధ్య సుంకాల వార్‌
భారీగా పెరిగిన బంగారం ధరలు మిగతా 2వ పేజీలో..

Circulated By: Hyderabad-Medak-Sangareddy-Nalgonda-Warangal-Nizamada-Vijayawada-Guntur-Vizag Adilabad Kurnool

సంచిక: 31సంపుటి: 01 హైదరాబాద్ మంగళవారం 22-04-2025 పేజీలు: 04 ఎడిటర్​ : తుక్కోజు గణేష్​  

పదేళ్ల తర్వాత  

మోక్షం

•	 సెర్ప్ ఉద్యోగుల బదిలీలకు 
రంగం సిద్ధం

•	 3974 మంది విజ్ఞప్తికి గ్రీన్ 
సిగ్నల్

•	 మంత్రి సీతక్క ఆదేశాలు.. 
జీవో జారీ

హైదరాబాద్‌,ఏప్రిల్‌21:

పేదరిక నిర్మూలన సంస్థ (సెర్ప్) ఉద్యోగులకు 
బదిలీలకు పదేళ్ల తర్వాత మోక్షం కలుగుతోంది. 
తెలంగాణ వచ్చినప్పటి నుంచి బదిలీలు లేకపోవ -
డంతో ఉద్యోగులు తీవ్ర ఇబ్బందులు పడుతున్నారు. 
సాధారణ బదిలీలకు కాంగ్రెస్ ప్రభుత్వం రంగం 
సిద్ధం చేసింది. మంత్రి సీతక్క ఆదేశాలతో సెర్ప్‌లో 
వందశాతం బదిలీలకు అనుమతిస్తూ ప్రభుత్వం 
సోమవారం జీవో జారీ చేసింది. రాష్ట్రంలో 3974 
మంది ఉద్యోగులు పనిచేస్తున్నారు. వారు మండల 
సమాఖ్య కమ్యూనిటీ కోఆర్డినేటర్స్, మండల బుక్ 
కీపర్స్, కమ్యూనిటీ కోఆర్డినేటర్-ఎల్2, అడ్మినిస్ట్రే -
టీవ్ అసిస్టెంట్/ప్రాజెక్టు  సెక్రటరీ, డ్రైవర్స్, ఆఫీస్ 
అసిస్టెంట్స్, అసిస్టెంట్ ప్రాజెక్టు  మేనేజర్స్-ఎల్3 
గా పనిచేస్తున్నారు. ఒకే దగ్గర ఏళ్ల తరబడి పనిచే-
స్తుండటంతో ఉద్యోగుల విజ్ఞప్తి మేరకు బదిలీలకు 
ప్రభుత్వం ఆమోదం తెలిపింది. ఈ బదిలీలతో 
పనుల్లో  వేగం పెరగనుంది. ప్రభుత్వ నిర్ణయంతో 
ఉద్యోగులు సైతం ఉత్సాహంతో పనిచేయనున్నారు. 
సెర్ప్ ఆధ్వర్యంలో ఇందిరా మహిళా శక్తి పాలసీ 
కొనసాగుతుంది. మహిళా సంఘాలను స్వయం 
ఉపాధి నుంచి ఉపాధి కల్పన, సంపద సృష్టి 
దిశలో ప్రభుత్వం తీర్చిదిద్దుతు న్నది. ఈ ప్రక్రియ 
వేగవంతం కోసం బదిలీలు ఉపయోగపడతాయని 
ప్రభుత్వం భావిస్తున్నది. ప్రభుత్వ బదిలీల నిర్ణయం-
తో సెర్ప్‌లో నూతన ఉత్తేజం నెలకొన్నది.

నేడు ఇంటర్ ఫలితాలు
•	 విడుదల చేయనున్న డిప్యూటీ సీఎం
హైదరాబాద్‌,ఏప్రిల్‌21:
ఇంటర్ పబ్లిక్ పరీక్షల ఫలితాలు నేడు (మంగళవారం) 
రిలీజ్ కానున్నాయి. ఫస్టియర్‌తో పాటు సెకండియర్ ఫలితా -
లను బోర్డు  ప్రకటించనుంది. నాంపల్లి ఇంటర్ బోర్డు  కార్యాల -
యంలో మంగళవారం మధ్యాహ్నం 12 గంటలకు డిప్యూటీ 
సీఎం భట్టి విక్రమార్క, మంత్రి పొన్నం ప్రభాకర్ ఈ ఫలితాల -
ను రిలీజ్ చేయనునన్నారు. విద్యాశాఖ మంత్రిగా ఉన్న ము -
ఖ్యమంత్రి రేవంత్ రెడ్డి విదేశీ పర్యటనలో ఉండటంతో ఈ మేరకు నిర్ణయం తీసుకున్నారు. విద్యార్థు -
లు తమ ఫలితాలను https://tgbie.cgg.gov.in  వెబ్ సైట్‌లో చెక్ చేసుకునేందుకు అవకాశం  
కల్పించారు.



•	 ఉట్నూరు కేసు కొట్టివేత
హైదరాబాద్‌,ఏప్రిల్‌21:
 మాజీ మంత్రి, బీఆర్‌ఎస్‌ వర్కింగ్‌ ప్రెసిడెం-
ట్‌ కేటీఆర్‌కు తెలంగాణ హైకోర్టు లో భారీ 
ఊరట లభించింది. ఉట్నూరు పోలీస్‌స్టేషన్‌లో 
నమోదైన ఎఫ్‌ఐఆర్‌ను న్యాయస్థా నం కొట్టివేసిం -
ది. గతేడాది సెప్టెంబర్‌లో కేటీఆర్‌పై ఉట్నూరు 
పీఎస్‌లో కేసు నమోదు అయింది. కాంగ్రెస్‌ 
నాయకురాలు ఆత్రం సుగుణ ఇచ్చిన ఫిర్యాదు 
మేరకు పోలీసులు కేసు నమోదు చేశారు. ఈ 
కేసును ఛాలెంజ్‌ చేస్తూ కేటీఆర్‌ హైకోర్టు ను ఆశ్ర-
యించారు. ఈ కేసుకు సంబంధించి న్యాయస్థా -
నంలో సుదీరఘ్ంగా వాదనలు జరిగాయి. ఇరువై -
పుల వాదనలు విన్న జస్టిస్‌ కె.లక్ష్‌మణ్‌ బెంచ్‌ 
కేటీఆర్‌పై నమోదైన ఎఫ్‌ఐఆర్‌ను కొట్టివేస్తూ 
కీలక నిర్ణయం తీసుకుంది. గతంలో ప్రభుత్వం 
రూ.25 వేల కోట్ల కుంభకోణానికి పాల్పడిరదని 
కేటీఆర్‌ వ్యాఖ్యలు చేసిన విషయం తెలిసిందే. 

ఈ వ్యాఖ్యలపై కాంగ్రెస్‌ నాయకురాలు ఆత్రం 
సుగుణమ్మ తీవ్ర అభ్యంతరం వ్యక్తం చేశారు. 
అంతేకాకుండా మాజీ మంత్రి కామెంట్స్‌పై 
స్థా నికంగా ఉన్న ఉట్నూరు పోలీస్‌ స్టేషన్‌లో 
ఫిర్యాదు చేశారు. మూసీ ప్రక్షాళనపేరుతో 
కుంభకోణం చేశారంటూ కేటీఆర్‌ అన్నారని, 
ఎలాంటి ఆధారాలు లేకుండా మాజీ మంత్రి 
వ్యాఖ్యలు చేశారంటూ సుగుణమ్మ పోలీసులకు 
కంప్లైంట్ చేశారు. ఈ క్రమంలోనే కేటీ-ఆర్‌పై 
ఉట్నూరు పోలీసులు పలు సెక్షన్ల కింద కేసులు 
నమోదు చేశారు. ఈ కేసులను సవాల్‌ చేస్తూ 
కేటీఆర్‌ హైకోర్టు లో పిటిషన్‌ చేశారు. ఉట్నూర్‌ 
పోలీస్‌స్టేషన్‌లో నమోదైన ఎఫ్‌ఐఆర్‌ను కొట్టి -
వేయాలని పిటిషన్‌లో కోరారు. దీనిపై సుదీ-
రఘ్ంగా వాదనలు జరుగగా.. హైకోర్టు  ఈరోజు 
(సోమవారం) తుది తీర్పును వెల్లడిరచింది. 
మాజీ మంత్రి కేటీ-ఆర్‌పై నమోదైన ఎఫ్‌ఐఆర్‌ను 
కొట్టివేస్తూ జస్టిస్‌ కె.లక్ష్‌మణ్‌ బెంచ్‌ తీర్పును వె-

కేటీఆర్‌కు హైకోర్టు లో ఊరట

•	 కొందరికే పరిమితం 
చేయడం తగదు

•	 కేంద్రమంత్రి బండి 
సంజయ్‌ వెల్లడి

కరీంనగర్‌,ఏప్రిల్‌21:

 అంబేడ్కర్‌ అందరివాడని, ఆయనను కేవలం 
దళితులకు చెందిన నేతగా చూడరాదని కేంద్ర -
మంత్రి బండి సంజయ్‌ అన్నారు. కరీంనగర్‌ 
శుభమంగళ గార్డెన్‌లో జయంతి ఉత్సవాల్లో  
కేంద్రమంత్రి బండి సంజయ్‌ పాల్గొ న్నారు.  
కొంతమంది ఆ మహనీయుడిని దళితులకే 
పరిమితం చేస్తున్నారని  .. కాని ఆయన భారత -
దేశ ప్రజలందరికి దేవుడన్నారు. అంబేద్కర్‌ జీవి-
తాన్ని యువత ఆదర్శంగాతీసుకోవాలని బండి 
సంజయ్‌ సూచించారు. రాజ్యాంగ నిర్మాత 

అంబేద్కర్‌ పడినన్ని అవమానాలు ఎవరు ఎదు-
ర్కోలేదన్న కేంద్రమంత్రి  వాటినే సోపానాలుగా 
మార్చుకొని తన చదువును దేశానికి ధారపోసిన 
గొప్పనేత అన్నారు. కాంగ్రెస్‌ పార్టీ అంబేద్కర్‌ 
ను అవమానించిందని.. ఆయనకు భారతరత్న 
ఇవ్వకుండా... ఎన్నికల్లో  ఓడిరచిందన్నారు.  
అంబేద్కర్‌ చనిపోతే ఢల్లీిలో అంత్యక్రియలు 
చేసేందుకు అభ్యంతరం తెలిపిన కాంగ్రెస్‌ 
పార్టీ .. ఆయన పార్థివ దేహాన్ని ముంబయికి 
పంపి అప్పుడు అధికారంలో ఉన్న కాంగ్రెస్‌ 
పార్టీ  విమాన చార్జీలు వసూలు చేసిందన్నా-
రు. అంబేద్కర్‌ ఆశయాలను బీజేపీ అమలు 
చేస్తుంటే కాంగ్రెస్‌ ఆయన చరిత్రను కనుమరు -
గు చేసేందుకు కుట్ర పన్నుతుందన్నారు.  ఒక -
ప్పుడు రిజర్వేషన్లను వ్యతిరేకించిన కాంగ్రెస్‌  
ఓట్లకోసం ముస్లిం రిజర్వేషన్లకు కుట్ర చేసిందని 

అంబేడ్కర్‌ అందరివాడు

•	 ఏ ప్రాతిపదికన పోటీకి 
దూరంగా ఉన్నారో చెప్పాలి

•	 మీడియా సమావేశంలో 
కిషన్‌ రెడ్డి విమర్శలు

హైదరాబాద్‌,ఏప్రిల్‌21: 
నగరంలో స్థా నిక సంస్థల ఎమ్మెల్సీ ఎన్నికలో భారాస 
ఎందుకు పోటీ చేయడంలేదో ఆ పార్టీ అధినేత కేసీఆర్‌ 
చెప్పాలని కేంద్రమంత్రి, భాజపా రాష్ట్ర అధ్యక్షుడు కిష -
న్‌రెడ్డి డిమాండ్‌ చేశారు. అత్యధిక ఓట్లు  ఉన్నా ఏ ప్రా-
తిపదికన పోటీ చేయడం లేదో చెప్పాలన్నారు. నాంప-
ల్లిలోని భాజపా రాష్ట్ర కార్యాలయంలో నిర్వహించిన 
విూడియా సమావేశంలో కిషన్‌రెడ్డి మాట్లా డారు. 
కెసీఆర్‌కు తమ పార్టీ కార్పొరేటర్లపై నమ్మకం లేదని.. 
ఎమ్మెల్సీ ఎన్నికల ఓటింగ్‌కు వెళ్లొ ద్దని వారికి చెబుతు -
న్నార న్నారు. మజ్లిస్‌తో కాంగ్రెస్‌ కుమ్మకైందని ఆరో-
పించారు. ఆ మూడు పార్టీల నిజస్వరూపం బయట 
పెట్టా లనే భాజపా పోటీ- చేస్తోందన్నారు. ఎన్నికల్లో  
తమ పార్టీ విజయం సాధిస్తుందని కిషన్‌రెడ్డి ధీమా 
వ్యక్తం చేశారు. భారాస, కాంగ్రెస్‌, మజ్లిస్‌ పార్టీల 
కుమ్మక్కు రాజకీయాలను ప్రజలు అర్థం చేసుకున్నా -
రని చెప్పారు. హైదరాబాద్‌ నగరంలో స్థా నిక సంస్థల 
ఎమ్మెల్సీ ఎన్నికలో కాంగ్రెస్‌, బీఆర్‌ఎస్‌లు పోటీ- 

చేయకుండా మజ్లిస్‌కు అండగా నిలబడుతున్నాయని 
కిషన్‌ రెడ్డి అన్నారు. ఎన్నికైన కార్పొరేటర్‌లను ఓటు- 
వేయకుండా బీఆర్‌ఎస్‌ బెదిరుస్తుందన్నారు. అత్యధిక 
ఓట్లు  ఉన్నా ఏ ప్రాతిపదికన పోటీ- చేయడం లేదో చె-
ప్పాలన్నారు. పచ్చి మతోన్మాద, రజాకారు మజ్లిస్‌కు 
సపోర్ట్‌ చేస్తున్న ఈ రెండు పార్టీలు సెక్యులర్‌ పార్టీలు 
ఎలా అవుతాయని ప్రశ్నించారు. నాంపల్లిలోని బీజేపీ 
రాష్ట్ర కార్యాలయంలో హైదారాబాద్‌ స్థా నిక సంస్థల 
ఎమ్మెల్సీ పరిధిలోని కాకార్పొరేటర్‌లతో కిషన్‌ రెడ్డి 
సమావేశం అయ్యారు. ఈ సందర్భంగా నిర్వహిం-

చిన విూడియా సమావేశంలో ఆయన మాట్లా డారు. 
కాంగ్రెస్‌, బీఆర్‌ఎస్‌లు పోటీ- చేయకుండా మజ్లిస్‌కు 
అండగా నిలబడుతున్నాయి. ఎన్ని-కై-న కార్పొరేటర్‌ల-
ను ఓటు- వేయకుండా బీఆర్‌ఎస్‌ పార్టీ బెదిరుస్తుంది. 
ఇది తమకు ఓటు- వేసి గెలిపించిన ప్రజలను అవమా -
నించడమే. ఎంఐఎం కోసం ప్రజలు కాంగ్రెస్‌, బీఆ -
ర్‌ఎస్‌కు ఓటు- వేయలేదు. బీజేపీని ఓడిరచేందుకు 
ఈ రెండు పార్టీలు పోటీ- చేస్తాయి. పచ్చి మతోన్మాద, 
రజాకారు మజ్లిస్‌కు సపోర్ట్‌ చేస్తున్న ఈ రెండు పార్టీలు 
సెక్యులర్‌ పార్టీలు ఎలా అవుతాయి. సెక్యులర్‌ అని 

రాహుల్‌ గాంధీ ఏ ముఖం పెట్టు -కుని ప్రచారం చేస్తు -
న్నారు. మజ్లిస్‌ పార్టీ రజాకర్‌ పార్టీ అవునా? కదా? 
రాహుల్‌ గాంధీ చెప్పాలి.మజ్లిస్‌ పార్టీ మోచేతి నీళ్లు  
ఎందుకు తాగుతున్నారు. గత జీహెచ్‌ఎంసీ ఎన్నికల్లో  
మజ్లిస్‌కు వ్యతిరేకంగా ప్రజలు తీర్పు ఇచ్చారు. 15 
నిమిషాల సమయం ఇస్తే వందకోట్ల హిందువుల 
సంగతి చూస్తామన్న మజ్లిస్‌ పార్టీకి ఎందుకు మద్దతు 
ఇస్తున్నారో చెప్పాలి. బయట ఈ రెండు పార్టీలు పెద్ద 
పెద్ద మాటలు మాట్లా డుతారు కానీ ఓవైసీ దగ్గర వంగి 
వంగి సలాంలు కొడతారు’ అని కిషన్‌ రెడ్డి మండిప-
డ్డారు . ఏ ప్రాతిపదికన కేసీఆర్‌ పోటీ- చేయడం లేదో 
చెప్పాలి. ఎవరిని గెలిపించడం కోసం ప్రయత్నం 
చేస్తున్నారు. కార్పొరేటర్‌లను పిలిచి ఓటు- వేయొద్దని 
ఎందుకు బెదిరిస్తున్నారు. విూకు చీము నెత్తురు ఉంటే 
ఎంఐఎంకు బహిరంగంగా ఎందుకు ఓటు- వేయరు. 
విూ బాస్‌ (ఒవైసీ)ను బుజగించేందుకు దూరంగా 
ఉండాలని నిర్ణయం. కాంగ్రెస్‌ పార్టీ పాత బస్తీలో 
డిపాజిట్‌ రాదని తెలిసినా పోటీ- చేసింది.. ఇప్పుడు 
ఎందుకు పోటీ- చేయడం లేదో చెప్పాలి. మజ్లిస్‌ పార్టీని 
తెలంగాణకు ముఖ్యమంత్రిని చేయడానికి ఈ రెండు 
పార్టీలు పోటీ- పడుతాయి. ఇప్పటికే హైదారాబాద్‌ 
నగరంను ఎంఐఎంకు అప్పగించాయని కిషన్‌ రెడ్డి 
పేర్కొన్నారు.

మజ్లిస్‌ కోసమే పోటీకి బీఆర్‌ఎస్‌ దూరం

•	 అప్రమత్తం చేసిన కేంద్ర 
హోంశాఖ

న్యూఢిల్లీ, ఏప్రిల్‌21: 

దేశంలో దొంగనోట్ల చెలామణి కలకలం 
రేపుతోంది. దొంగనోట్ల తయారీ దారులు 
అత్యంత పకడబ్బందీగా ముద్రణ చేస్తునట్లు  
తెలుస్తోంది. నోట్ల రద్దు  తరవాత వాటిని చాలవ-
రకు కంట్రోల్‌ చేసినా, అడపాదడపా పట్టు బడు -
తూనే ఉన్నాయి. తాజాగా  అత్యాధునిక టెక్నాల -
జీ వాడి తయారుచేసిన రూ.500 దొంగనోట్లు  
చెలామణిలోకి వచ్చినట్లు  కేంద్ర హోంశాఖ 
హెచ్చరికలు జారీ చేయడం మరింత కలకలం 
రేపింది. ప్రజలు వీటి విషయంలో అప్రమత్తం-
గా ఉండాలని పేర్కొంది. ఈ సమాచారాన్ని 
డీఆర్‌ఐ, ఎఫ్‌ఐయూ, సీబీఐ, ఎన్‌ఐఏ, సెబీతో 
కూడా పంచుకొంది. ఆ దొంగనోట్ల ప్రింటింగ్‌, 

నాణ్యత చాలావరకు అసలు నోట్లులా గే ఉన్న-
ట్లు   వెల్లడిరచింది. వాటిని గుర్తించడం కూడా 
చాలా క్లిష్టంగా మారిందని వెల్లడిరచింది.  ఈ 
చిన్న తప్పును గుర్తించాలంటే ఆ నోటును క్షు-
ణ్ణంగా పరీక్షించాల్సి ఉంటుందని పేర్కొంది. 
ఇలాంటి నకిలీ నోట్లు  అత్యంత ప్రమాదకరమని 
వెల్లడిరచింది. వీటి విషయంలో ఆర్థిక సంస్థలు, 
బ్యాంకులు, ఏజెన్సీలను అప్రమత్తంగా ఉంచిన-
ట్లు - అధికారులు చెబుతున్నారు. ఇప్పటికే పెద్ద 
సంఖ్యలో ఇవి మార్కెట్లో  ఉన్నాయని హెచ్చ-
రించారు. మార్కెట్లో  మొత్తం ఎన్ని ఉన్నాయో 
గుర్తించడం కష్టమని ఉగ్ర ఫైనాన్స్‌పై దర్యాప్తు 
చేస్తున్న ఓ అధికారి చెప్పారు. ప్రజలు, వ్యాపార 
సంస్థలు అప్రమత్తంగా ఉండాలని పేర్కొన్నారు. 
దీంతో ఇప్పుడు ప్రజలు కూడా అసలేదో, నకిలీ 
ఏదో తెలుసుకోలేక కంగారు పడాల్సిన దుస్థితి 
ఏర్పడింది.

అసలును పోలిన నకిలీ నోట్లు

తెలుగు రాష్ర్టాల జడ్జిలు బదిలీ

హైదరాబాద్, ఏప్రిల్ 21:

 ఏపీ, తెలంగాణ హైకోర్టు ల న్యాయమూర్తుల బదిలీ 
జరిగింది. ఈమేరకు ఉత్తర్వులు జారీ అయ్యాయి. సు-
ప్రీంకోర్టు  కొలీజియం సిఫార్సుల మేరకు తెలంగాణ 
హైకోర్టు  న్యాయమూర్తులు జస్టిస్‌ కె.సురేందర్‌ మద్రాస్‌ 
హైకోర్టు కు.. జస్టిస్‌ పి.శ్రీసుధ కర్ణా టక హైకోర్టు కు బదిలీ 
అయ్యారు. ఏపీ హైకోర్టు  న్యాయమూర్తి జస్టిస్‌ కె.మన్మథ-
రావును కర్ణా టక హైకోర్టు కు బదిలీ చేశారు.

మొదటి పేజీ తరువాయి
1938లో అర్జెరటీనాలో జన్మించారు. దక్షిణ 
అమెరికా నుంచి ఈ పదవిని అందుకొన్న తొలి వ్యక్తి 
ఆయనే. తరచూ సామాజిక అంశాలపై కూడా పోపం 
వ్యాఖ్యలు చేస్తుంటారు. 2016లో రోమ్‌ బయట 
ఇతర మతానికి చెందిన శరణార్థు ల పాదాలు 
కడిగారు. దీనిని ఆయన వినయం, సేవాతత్పరతకు 
చిహ్నంగా భావిస్తారు. పోప్‌ ఫ్రాన్సిస్‌ తన మరణాని-
కి కొన్ని గంటల ముందు కూడా ఈస్టర్‌ పర్వదినాన 
భక్తులకు సందేశం ఇచ్చారు. వాటికన్‌ నగరంలోని 
పీటర్స్‌ స్క్వేర్‌లో దాదాపు 35,000 మందిని ఉద్దే -
శించి ఆయన ప్రపంచం కోసం సందేశం ఇచ్చారు. 
’బ్రదర్స్‌ అండ్‌ సిస్టర్స్‌, హ్యాపీ ఈస్టర్‌..!’ అని పోప్‌ 
స్వయంగా చెప్పారు. అనంతరం ఆయన సందేశా -
న్ని ఆర్చి బిషప్‌ డియాగో రావెలి చదివి వినిపించారు. 
సంక్షోభాలతో రగులుతున్న గాజా, ఉక్రెయిన్‌, కాంగో, 
మయన్మార్‌లలో శాంతి నెలకొనాలని ఆకాంక్షించా-
రు. అమెరికా ఉపాధ్యక్షుడు జేడీ వాన్స్‌ తన భార్య 
ఉషతో కలిసి ఈస్టర్‌ సందర్భంగా పోప్‌ను కలిశారు. 
ఈ సందర్భంగా పోప్‌ మూడు పెద్ద చాకొలెట్‌ ఈస్టర్‌ 
ఎగ్స్‌ను వాన్స్‌ దంపతులకు బహూకరించారు. 
ఆయన అనారోగ్యం పాలైన తర్వాత అంతమంది 
జనాల్లో కి రావడం ఇదే తొలిసారి. ప్రత్యేక 
వాహనంలో ప్రజల మధ్య నుంచి ఆయన ప్రయాణిం -
చడం విశేషం. మధ్యలో ఆగి పసికందులను, చిన్నా-
రులను ఆశీర్వదించారు. ఆదివారం జరిగిన ఈస్టర్‌ 
వేడుకల్లో  సైతం ఆయన పాల్గొ న్నారు. ఈ మేరకు 
వాటికన్‌ సిటీ- వర్గా లు వెల్లడిరచాయి. పోప్‌ ఫ్రాన్సిస్‌ 
తన 12 ఏళ్ల వయస్సు నుంచే చర్చి, సమాజం, అట్ట -

డుగు వర్గా ల కోసం అంకితభావంతో పని చేశారు. 
1936,డిసెంబర్‌ 17వ తేదీన అర్జెరటీనాలో పోప్‌ 
ఫ్రాన్సిస్‌ జన్మించారు. 2013 మార్చి 13న 266వ 
పోప్‌గా ఫ్రాన్సిస్‌ ఎంపికయ్యారు. ఆయన మృతి పట్ల 
ప్రధాని నరేంద్ర మోదీ తీవ్ర దిగ్భార్రతి వ్యక్తం చేశారు. 
పోప్‌ ఫ్రాన్సిస్‌ మృతికి ఆయన సంతాపాన్ని తెలిపారు. 
ఆయన మరణం తనను తీవ్రంగా కలత పెట్టిందన్నా-
రు. భారత ప్రజలపై పోప్‌ ఫ్రాన్సిస్‌ ప్రేమాభిమానాలు 
నిత్యం నిలిచి ఉంటాయని ఆయన వ్యాఖ్యానించారు. 
కాథలిక్‌ సమాజానికి ఈ సందర్భంగా ఆయన తన 
సంతాపాన్ని తెలిపారు. అలాగే  చిన్ననాటి నుంచి 

క్రీస్తు ఆదర్శాలను పోప్‌ ఫ్రాన్సిస్‌.. తనను తాను 
అంకితం చేసుకున్నారని వివరించారు. పేదలు, 
అణగారిన ప్రజలకు ఆయన సేవలందించారని 
గుర్తు చేశారు. దేవుని ఆలింగనంలో ఆయన ఆత్మకు 
శాశ్వత శాంతి లభిస్తుందని ఈ సందర్భంగా ప్రధాని 
మోదీ విశ్వాసం వ్యక్తం చేశారు. ప్రపంచవ్యాప్తంగా 
1.4 బిలియన్ల మంది కాథలిక్కులు.. పోప్‌ ఫ్రాన్సిస్‌ను 
ఆరాధిస్తున్న సంగతి తెలిసిందే. గతేడాది ఇటలీలో 
జీ7 శిఖరాగ్ర సమావేశం జరిగింది. ఈ సమావేశం 
వేదికగా పోప్‌ను ప్రధాని మోదీ కలిసి సంగతి తెలిసిందే. 
అలాగే పోప్‌ ఫ్రాన్సిస్‌తో తనకు ఉన్న అనుబంధాన్ని 

ఈ సందర్భంగా ప్రధాని మోదీ గుర్తు చేసుకున్నారు. 
పోప్‌ మరణ వార్త ఇప్పుడే తెలిసింది. నేను ఆయన్ను 
నిన్నే కలిశాను. కొవిడ్‌ తొలినాళ్లలో ఆయన ప్రసంగా-
లను నేను మర్చిపోలేను. అవి చాలా అద్భుతమైనవని 
అమెరికా ఉపాధ్యక్షుడు జేడీ వాన్స్‌ అన్నారు.  పోప్‌ 
ఫ్రాన్సిస్‌ మరణానికి  ప్రపంచం సంతాపం తెలియజే-
స్తోంది. విధివంచితుల విషయంలో ఆయన ప్రేమ, మా-
నవత్వం కేథలిక్‌ ప్రపంచానికి వెలుపల కూడా కొన్ని 
లక్షల మందిని ప్రభావితం చేసిందని ఐరోపా సమాఖ్య 
అధ్యక్షురాలు ఉర్సులా వాన్‌డెర్‌ లెయెన్‌ అన్నారు. పోప్‌ 
ఫ్రాన్సిస్‌ మరణం ప్రపంచానికి తీరని లోటు-. ఆయన 
కరుణ, ప్రేమకు ప్రతిరూపం. సత్యం కోసం ఎప్పుడూ 
నిలబడ్డారు . అన్యాయాలపై నిర్భయంగా మాట్లా డారు. 
పేదలు, అణగారిన వర్గా లపై చాలా శ్రద్ధ చూపించారు. 
మరింత శాంతియుత, దయామయ ప్రపంచాన్ని 
కోరుకొనే లక్షల మందికి ఆయనో స్ఫూర్తిదాత అని 
ప్రియాంకా గాంధీ వాద్రా అన్నారు. పోప్‌ ఫ్రాన్సిస్‌ 
మృతి మానవాళికి తీరని లోటు-. ఆయన మహోన్నత 
ఆధ్యాత్మిక వ్యక్తి. తన జీవితాన్ని చర్చి, మానవాళి 
సేవకు అంకితం చేశారు. సామాజిక న్యాయం కోసం 
అవిశ్రాంత కృషి చేశారు. ప్రపంచ శాంతి స్థా పకుడిగా 
పోప్‌ ఫ్రాన్సిస్‌ పాత్ర అద్భుతం అని తెలంగాణ సీఎం రే-
వంత్‌రెడ్డి  తెలిపారు. పోప్‌ ఫ్రాన్సిస్‌ మృతి నన్ను ఎంతో 
బాధించింది. ఆధ్యాత్మిక నాయకుడిగా కోట్ల మందిలో 
స్ఫూర్తి నింపారు. శాంతి సందేశంగా నిలిచారు. ఆంధ్ర-
ప్రదేశ్‌ ప్రజల తరఫున ప్రపంచ క్యాథలిక్‌ కమ్యూనిటీకి 
ప్రగాఢ సానుభూతి తెలుపుతున్నానని ఏపీ సీఎం చం-
ద్రబాబు పేర్కొన్నారు.

 తెలంగాణ తెచ్చుకున్నదే ఉద్యోగాల కోసం

5,000 మందికి ఒకేరోజు ఉపాధి లభించింది. రాష్ట్ర వనరులు, రాష్ట్ర 
భవిష్యత్తుకు, జీడీపీ పెరుగుదలకు, కుటు-ంబానికి, సమాజానికి పెద్ద 
ఎత్తున యువత ఉపయోగపడాలి. ప్రతి ఆలోచన మంచిది అయితే 
మంచి ఫలితాలు సాధిస్తారు. యువత మత్తు పదార్థా లు, సంఘ విద్రో-
హశక్తులకు దూరంగా ఉండాలి. చివరి దశలో తల్లిదండ్రులు బాధప -
డకుండా యువత చూసుకోవాలని అన్నారు.

మొదటి పేజీ తరువాయి

రంగాల పరిశ్రమలకు ఉన్న అనుకూలతలను వివరిం-
చారు. హైదరాబాద్‌ లో 30 వేల ఎకరాల్లో  ఫ్యూచర్‌ 
సిటీ-’ని నిర్మిస్తున్నామని, ఎకో, ఎనర్జీ, స్మార్ట్‌ మొబిలిటీ, 
సర్క్యులర్‌ ఎకానవిూపై ఈ సిటీ ఆధారపడుతుంద-
న్నారు. జపాన్‌కు చెందిన మారుబెని కార్పొరేషన్‌తో 
ఫ్యూచర్‌ సిటీలో ఇండస్టియ్ర్రల్‌ పార్క్‌ను ఏర్పాటు- చేస్తు-
న్నట్లు  చెప్పారు. హైదరాబాద్‌ చుట్టూ  370 కిలోవిూట-

ర్ల రీజనల్‌ రింగ్‌ రోడ్‌ (ఆర్‌ఆర్‌ఆర్‌), రేడియల్‌ రోడ్లతో 
పాటు- ఆర్‌ఆర్‌ఆర్‌ కు ఔటర్‌ రింగ్‌ రోడ్‌ (ఓఆర్‌ఆర్‌) 
మధ్య ఉన్న జోన్‌లో ఎలక్ట్రిక్ర్‌ వాహనాలు, ఎనర్జీ స్టోరే జ్‌, 
ఎలక్టా న్ర్రిక్స్‌, సెవిూకండక్టర్స్‌, ఏరోస్పేస్‌ పరిశ్రమలకు 
అనువైన వాతావరణం ఉందన్నారు. ఎగుమతులకు 
వీలుగా సవిూప ఓడరేవుతో అనుసంధానించే డ్రై పోర్ట్‌ 
ను తెలంగాణలో ఏర్పాటు చేస్తున్నట్లు - వివరించారు. 
మూసీ పునరుజ్జీవనంలో భాగంగా నది పొడవునా 

55 కిలోవిూటర్ల అర్బన్‌ గ్రీన్‌ వే అభివృద్ధి చేసేందుకు 
టోక్యో, ఒసాకా నగరాలను చూసి ఎంతో నేర్చుకోవాల్సి 
ఉందని అన్నారు. నైపుణ్యాల శిక్షణతో పాటు- నాణ్యత, 
క్రమశిక్షణకు అద్దం పట్టేలా యంగ్‌ ఇండియా స్కిల్స్‌ 
యూనివర్శిటీ- ఏర్పాటు- చేశామని ప్రభుత్వ ప్రత్యేక 
ప్రధాన కార్యదర్శి జయేష్‌ రంజన్‌ అన్నారు. ఈ యూ-
నివర్సిటీ- రాష్ట్రంలో ఉపాధి, వ్యాపార అవకాశాలను 
రెట్టింపు చేస్తుందన్నారు.

పోప్‌ ఫ్రాన్సిస్‌ కన్నుమూత

ప్రజాసంక్షేమం 
లక్ష్యంగా నిర్ణయాలు

 కృషి చేస్తే సరిపోదు. అంతే వేగంతో 
ప్రభుత్వం పని చేయాల్సి ఉంటుందని 
ప్రధాని పేర్కొన్నారు. టెక్నాలజీ 
పరుగులు తీస్తున్న ఈ కాలంలో పరిపా -
లన అంటే వ్యవస్థలను నిర్వహించడం 
కాదు. కొత్త అవకాశాలు సృష్టించడం. 
పథకాలు ప్రజలపై ఎంత ప్రభావం చూ -
పుతాయనేది కీలకం. దాని ఆధారంగా 
నాణ్యమైన పాలన కొనసాగించడం 
సాధ్యమవుతుంది. ఈ పదేళ్లలో 
భారత్‌లో ఎన్నో మార్పులు జరిగాయి. 
పాలన పారదర్శకత, ఆవిష్కరణ ఇలా 
ఎన్నో రంగాల్లో  కొత్త మార్క్‌ను నెలకొ -
ల్పుతోందని అన్నారు. 2023లో లో 
జీ20 భారత్‌ అతిథ్యమిచ్చిన సంగతి 
తెలిసిందే. నాడు ’జనభాగిదారి’ 
విధానం ఈ కార్యక్రమాన్ని ప్రజా ఉద్య -
మంగా మార్చింది. యావత్‌ ప్రపంచ 
దృష్టి మన దేశంపై పడిరది. కార్యక్రమా -
ల్లో  పాల్గొ నడం మాత్రమే కాదు.. పలు 
కార్యక్రమాలను నడిపించే స్థా యికి మన 
దేశం చేరింది. అగ్రగామిగా నిలుస్తోం -
ది. ఈసందర్భంగా సివిల్‌ సర్వెంట్లకు 
ఓ విజ్ఞప్తి చేయాలనుకుంటున్నా. పేదల 
సమస్యలను ఓపిగ్గా  వినండి. వారితో 
సున్నితంగా వ్యవహరించండి. వారిని 
గౌరవించండి. పేదల సమస్య పరిష్కా -
రానికి ప్రాధాన్యం ఇవ్వాలని కోరారు. క్షే -
త్రస్థా యిలో సమస్యలను గుర్తించి వాటి 
పరిష్కారానికి  కృషి చేయాలన్నారు.

తెలంగాణలో  
పెట్టుబడులకు అవకాశాలు

మొదటి పేజీ తరువాయి

సోమవారం 3,405 డాలర్లకు చేరింది. దీన్ని 
అనుసరించి సోమవారం సాయంత్రం 5.30 
గంటలకు 24 క్యారెట్ల బంగారం రూ.1,00, -
016కు చేరింది. ఈ ఏడాదిలో బంగారం 
దాదాపు రూ.20వేలకు పైగా పెరగడం గమనా-
రహ్ం. ఈ క్రమంలో  బంగారం సరికొత్త రికార్డును  
నమోదు చేసింది. 10 గ్రాముల మేలిమి పసిడి 
ధర అక్షరాలా లక్ష రూపాయలకు చేరింది.  
దేశీయంగా లక్ష  రూపాయల మార్కును 
అందుకుంది. సాయంత్రం 5.30 గంటల సమ -
యానికి 24 క్యారెట్ల పసిడి రూ.1,00,016కు 
చేరింది. ఆపై కాస్త దిగి వచ్చి రూ.99,900 
వద్ద ట్రేడవుతోంది. శుక్రవారం ముగింపుతో 
పోలిస్తే దాదాపు రూ.2 వేలు పెరిగింది. ఈ 
ఏడాది ఇప్పటి వరకు బంగారం ధర దాదాపు 

రూ.20 వేలకు పైనే పెరగడం గమనారహ్ం. 
డిసెంబర్‌ 31న సుమారు రూ.79 వేలు ఉన్న 
పసిడి ధర.. గడిచిన మూడున్నర నెలల్లో  26 
శాతం మేర పెరిగింది. అటు వెండి ధర సైతం 
కిలో మళ్లీ రూ.లక్షకు చేరువవుతోంది. గతంలో 
ఓసారి లక్ష మార్కును దాటిన వెండి.. ప్రస్తు-
తం రూ.99,299 పలుకుతోంది. అటు- మల్టీ 
కమొడిటీ ఎక్స్ఛేంజీలోనూ 10 గ్రాముల పసిడి 
తొలిసారి రూ.96 వేల మార్కు దాటింది. జూన్‌ 
నెల డెలివరీ కాంట్రాక్ట్స్‌లో 10 గ్రాముల పసిడి 
ఒక్క రోజులోనే రూ.1621 మేర పెరిగి ఇంట్రాడే-
లో రూ.96,875 వద్ద గరిష్ఠా న్ని తాకింది. రెండు 
అతిపెద్ద ఆర్థిక వ్యవస్థలు కలిగిన అమెరికా- చైనాల 
మధ్య వాణిజ్యం విషయంలో సయోధ్య కుదిరేం-
తవరకు ఇదే పరిస్థితి కొనసాగొచ్చని విశ్లేషకులు 
పేర్కొంటున్నారు.

లక్ష మార్క్‌ దాటిన 

తులం ధర

•	 పౌరసత్వం కేసులో 
హైకోర్టు తీర్పు

హైదరాబాద్‌,ఏప్రిల్‌21:

ప్రభుత్వ విప్‌ ఆది శ్రీనివాస్‌ కు వేములవాడ 
మాజీ ఎమ్మెల్యే చెన్నమనేని రమేశ్‌  హైకోర్టు లో 
రూ.25లక్షల డీడీ అందజేశారు. చెన్నమనేని 
పౌరసత్వంపై గతంలో ఆది శ్రీనివాస్‌ తెలంగాణ 
హైకోర్టు  లో పిటిషన్‌ దాఖలు చేశారు. జర్మనీ 
పౌరసత్వం కలిగి ఉండి తప్పుడు పత్రాలతో 
ఎన్నికల్లో  పోటీ చేశారని.. ఆయన తన పిటి-
షన్‌లో పేర్కొన్నారు. ఈ అంశంపై కోర్టు లో 

ఆది శ్రీనివాస్‌ సుదీర్ఘ కాలం పోరాడారు. పలు 
దఫాలుగా విచారణ చేపట్టిన ఉన్నత న్యాయస్థా -
నం.. చెన్నమనేని రమేశ్‌కు జర్మనీ పౌరసత్వం 
ఉన్నట్లు  తేల్చింది. తప్పుదోవ పట్టించినందుకు 
ఆయనకు జరిమానా విధించింది. పిటిషనర్‌ 
ఆది శ్రీనివాస్‌కు రూ.25లక్షలు, న్యాయసే-
వాధికార సంస్థకు రూ.5లక్షలు ఇవ్వాలని 
ఆదేశించింది. హైకోర్టు  తీర్పు మేరకు నేడు ఆ 
డబ్బును డీడీల రూపంలో చెన్నమనేని రమేశ్ 
అందజేశారు.

ఆది శ్రీనివాస్‌కు రూ.25లక్షలు  
అందజేసిన చెన్నమనేని రమేశ్‌

సిద్దిపేట పవర్సిద్దిపేట పవర్

సిద్దిపేట పవర్ సిద్దిపేట రూరల్ మండలం వెం-
కటాపూర్ గ్రామాన్ని సోమవారం తెలంగాణ రాష్ట్ర 
గృహనిర్మాణ శాఖ సంస్థ మేనేజింగ్ డైరెక్టర్ శ్రీ విపి 
సందర్శించారు ఈ సందర్భంగా లబ్ధిదారులతో 
సమావేశం ఏర్పాటు చేయడం జరిగింది , ఈ సమా-
వేశంలో మాట్లా డుతూ  ప్రజాపాలన కార్యక్రమంలో 
సేకరించిన డాటా ప్రకారం ఇంటింటికి తిరిగి సర్వే 
చేసి ఇందిరమ్మ ఇండ్ల  లబ్ధిదారులను గుర్తించి 
మొదటగా 183  మందికి మంజూరు ఇవ్వడం జరి -
గిందని, చెప్పారు ఇందులో 21 మంది మార్కింగ్ 

చేసుకోవడం జరిగిందని చెప్పారు 11 మంది బేస్మెం -
ట్లు  పూర్తి చేసుకోవడం జరిగిందని చెప్పారు మిగతా-
వారు కూడా తొందరగా నిర్మాణాలు పూర్తి చేసుకో -
వాలని  తెలియజేశారు, ఇందిరమ్మ ఇండ్ల నిర్మాణం 
కొరకు కొనుగోలు చేసే సామాగ్రి అనగా సిమెంటు, 
ఐరన్, ఇసుక, ఇటుక మరియు మేస్త్రి ధరలు పెరిగా -
యని లబ్ధిదారులు తెలియజేయగా ఇండ్ల నిర్మాణాని -
కి ఉచితంగా ఇసుక సరఫరా చేయిస్తామని అదేవి -
ధంగా ధరలు నియంత్రణ ఉండే విధంగా సరఫరా 
దారులతో జిల్లా స్థా యిలో సమావేశం ఏర్పాటు చేసి 

ధరలు పెరగకుండా ఉండేవిధంగా ఆదేశాలు జారీ 
చేయాలని జిల్లా  కలెక్టర్ గారికి తెలియజేస్తామని 
చెప్పడం జరిగింది, లబ్ధిదారులందరూ 400 స్క్వేర్ 
ఫీట్ల నుండి 600 స్క్వేర్ ఫీట్ల లోపు నిర్మాణాలు 
చేసుకోవాలని అంతకంటే ఎక్కువగా నిర్మాణం 
చేసుకోవడం వల్ల ఖర్చులు ఎక్కువ అవుతాయని 
తెలియజేశారు.

తర్వాత గ్రామంలో నిర్మాణంలో ఉన్న ఇంది -
రమ్మ ఇండ్లను పరిశీలించి లబ్ధిదారులకు తగు 
సూచనలను సలహాలు ఇవ్వడం జరిగింది. ఈ 

కార్యక్రమంలో మేనేజింగ్ డైరెక్టర్ తో పాటు 
అదనపు కలెక్టర్ లోకల్ బాడీస్ గరిమ అగర్వాల్ 
, సిద్దిపేట గృహ నిర్మాణ సంస్థ ప్రాజెక్టు  డైరెక్టర్ 
దామోదర్ రావు, ఎంపీడీవో మాడుగుల మురళీధ -
ర్ శర్మ, గృహ నిర్మాణ శాఖ డిప్యూటీ ఈ ఈ శేఖర్, 
తహాసిల్దా ర్ వెంకట్ రెడ్డి, మండల పంచాయతీ 
అధికారి విష్ణు , పంచాయతీరాజ్ ఏ ఈ సౌమ్య, 
పంచాయతీ కార్యదర్శి రాజ్ కుమార్ తో పాటు ఇం -
దిరమ్మ కమిటీ సభ్యులు లబ్ధిదారులు గ్రామస్తులు  
 పాల్గొ న్నారు.

ఇందిరమ్మ ఇండ్ల  పైలట్ గ్రామాన్ని సందర్శించిన  
రాష్ట్ర  గృహనిర్మాణ శాఖ సంస్థ  మేనేజింగ్ డైరెక్టర్

సిద్దిపేట పవర్ నాణ్యమైన గుణాత్మక విద్య ప్రభు-
త్వ పాఠశాలలోనే సాధ్యమవుతుందని కొమరవెల్లి 
మండల విద్యాధికారి బి రమేష్ అన్నారు. ఈరోజు 
ఉదయం కొమరవెల్లి మండలం గౌరాయిపల్లి ప్రాథ -
మికోన్నత పాఠశాలలో గ్రాడ్యుయేషన్ డే సంబరాలు 
ఘనంగా నిర్వహించారు. ఈ సందర్భంగా పాఠశాల 
ప్రధానోపాధ్యాయులు జి చంద్రయ్య అధ్యక్షతన నిర్వ-
హించిన సమావేశానికి ముఖ్యఅతిథిగా కొమరవెల్లి 
మండల విద్యాధికారి బి రమేష్ హాజరైనారు. ఈ సం-
దర్భంగా వారు మాట్లా డుతూ ప్రభుత్వ పాఠశాలలో 
నాణ్యమైన గుణాత్మక విద్య ఉచితంగా అందజేయ-
డం జరుగుతుందన్నారు. గ్రామంలోని తల్లిదండ్రు -
లందరూ తమ పిల్లల్ని గౌరాయపల్లి ప్రాథమికోన్నత 
పాఠశాలలో చేర్పించాలని విజ్ఞప్తి చేశారు. పాఠశాల 
ఉపాధ్యాయుల పనితీరును పరిశీలించి ఈ సమావే-

శంలో ఉపాధ్యాయులను అభినందించారు. ఏడవ 
తరగతి పూర్తి చేసుకున్న విద్యార్థు లకు ఉత్తీర్ణత ధ్రు-
వపత్రాలను అందజేయడం జరిగింది. అదేవిధంగా 
ఏడవ తరగతి విద్యార్థు లకు ఆరవ తరగతి విద్యార్థు లు 
వీడ్కోలు పలకడం జరిగింది. ఈ సమావేశంలో గౌరా-
యపల్లి ప్రాథమికోన్నత పాఠశాలకు సంబంధించిన  
కరపత్రాన్ని ఎంఈఓ, పాఠశాల ప్రధానోపాధ్యాయు-
లు మరియు ఉపాధ్యాయులు విడుదల చేశారు. 
గ్రాడ్యుయేషన్ డే సందర్భంగా పాఠశాల విద్యార్థు లు 
చేసిన  నృత్య ప్రదర్శనలు అందరినీ ఆకట్టు కున్నాయి. 
ఈ కార్యక్రమంలో పాఠశాల ప్రధానోపాధ్యాయులు 
జి.చంద్రయ్య, ఉపాధ్యాయులు ఏ .మంజుల, జి . కవి-
త,ఎన్ రత్నాకర్, బి.  భాస్కర్, ఎల్. సబిత మరియు 
విలేజ్ సెక్రటరీ మహేందర్ రెడ్డి తదితరులు పాల్గొ -
న్నారు.

ఘనంగా గౌరాయిపల్లి  ప్రాథమికోన్నత 

పాఠశాలలో గ్రాడియేషన్ డే

సిద్దిపేట పవర్ఫీ జుల నియంత్రణ చట్టా న్ని 
పాఠశాల లో అమలు చేయాలని డిమాండ్ చేస్తూ   
యూ ఎస్ ఎఫ్ ఐ నాయకులు వినతి పత్రాన్ని అందజే-
శారు. ఈ సందర్భంగా జిల్లా  కార్యదర్శి చంద్లా పురం 
మధు మాట్లా డుతూ జిల్లా లో ఉన్న ప్రైవేటు, కార్పొరే -
ట్ విద్యాసంస్థల్లో  ఇష్టా నుసారంగా వసూలు చేస్తున్న 
ఫీజులను నియంత్రించాలని డిమాండ్ చేశారు. ప్రతి 
పాఠశాలలో పేరెంట్స్ కమిటీని ఏర్పాటు చేయాలని 
కోరారు ఏ ప్రభుత్వం మారినా పాఠశాల విద్యను అం-
దిస్తున్న ప్రైవేటు, కార్పొరేటు విద్యాసంస్థల్లో  ఫీజులను 
మాత్రం నియంత్రించడంలో ప్రభుత్వాలు ఎందుకు 
చొరవ చూపించడం లేదని ప్రశ్నించారు డిగ్రీ, పీజీ, 
ఇంజనీరింగ్, లా, మెడిసిన్, నర్సింగ్ ఇలా ప్రతి కోర్స్ 
కు ప్రభుత్వమే ఫీజులను నిర్ణయిస్తుంది కానీ పాఠశాల 
మరియు ఇంటర్మీడియట్ విద్యకి మాత్రం ప్రభుత్వాలు 
ఎందుకు ఫీజులను నిర్ణయించడం లేదన్నారు కనీసం 
విద్య హక్కు చట్టం ప్రకారం ప్రతి పాఠశాలలో తల్లిదం -
డ్రుల కమిటీలను ఏర్పాటు చేయాలని, జిల్లా  స్థా యిలో 
ఫీజుల నియంత్రణ కమిటీలను ఏర్పాటు చేసి దీనికి 

చైర్మన్ గా కలెక్టర్ ఉండి జిల్లా లో ఉన్న ప్రైవేటు విద్యా-
సంస్థల్లో  ఫీజులు పెంచుకోవాలి అని అంటే యాజమా-
న్యం తప్పనిసరిగా ఈ కమిటీల అనుమతి తీసుకుని 
పెంచుకోవాల్సి ఉంటుందని చెప్పారు కానీ ప్రభుత్వా-
లు విద్యాహక్కు చట్టా న్ని అమలు చేయకుండా ట్రాఫిక్ 
చట్టా లను, రెవెన్యూ చట్టా లను మాత్రమే అమలు 
చేస్తూ ప్రజల నుండి పన్నులు వసూలు చేయడానికి 
ఉన్న ఆసక్తి కానీ ప్రజలకు తక్కువ ఫీజులకే నాణ్యమైన 

విద్యను అందించడానికి ఆసక్తి లేకపోవడం సిగ్గు చే -
టు అని అన్నారు. ఇప్పటికైనా రేవంత్ కాంగ్రెస్ ప్ర -
భుత్వం వెంటనే దీనిపై శ్రద్ధ వహించి రాష్ట్రవ్యాప్తంగా 
ఫీజులను నియంత్రించే విధంగా చట్టా లను అమలు 
చేయాలని, నాణ్యమైన విద్యను సరసమైన ధరలో అం -
దుబాటులోకి తేవాలని కోరారు. ఈ కార్యక్రమంలో 
యూఎస్ఎఫ్ఐ జిల్లా  నాయకులు వినయ్, హేమంత్ 
తదితరులు పాల్గొ న్నారు...

ఫీజుల నియంత్రణ చట్టా న్ని పాఠశాల లో అమలు చేయాలి

సిద్దిపేట పవర్ స్థాని క  వార్డ్ లో మొహినిపుర 
అంగన్వాడీ కేంద్రం 4వ సెంటరు లో  గ్రాడ్యు-
యేషన్ డే నిర్వహించారు ఈ కార్యక్రమానికి 
ముఖ్య అతిథిగా వార్డు  కౌన్సిలర్ శ్రీమతి కాటన్ 
శోభా రఘురాం హాజరై మాట్లా డారు . మూడు 
నుంచి ఆరు సంవత్సరాల వయసు పిల్లల సమగ్ర  
అభివృద్ధి జరగాలంటే పిల్లలని అంగన్వాడీ కేంద్రా -
లకు పంపించాలని తల్లు లను కోరారు అనంతరం 
ఐసీడీఎస్ సూపరవ్ైజర్ స్వప్న మాట్లా డుతూ 

అంగన్వాడి పిల్లలు 1వ తరగతి వెళ్లడానికి అవస-
రమైన నైపుణ్యాలు నేర్పించడం జరుగుతుందని 
అందులో భాగంగా అక్షరాలను అంకెలను గుర్తిం-
చడం రాయడం మరియు చదవడం నేర్చుకుం-
టారని తెలపడం జరిగింది. పిల్లలకు అసెస్మెంట్ 
కార్డ్స్ ఇవ్వడం జరిగింది. ఈ యొక్క కార్యక్రమంలో 
అంగన్వాడీ టీచర్స్ పుష్ప కళ్యాణి ప్రమీల సిఆర్పి 
శిరీష  ఏ ఎన్ ఎం లక్ష్మి ,ఆశ అనురాధ,తల్లు లు  
పాల్గొ న్నారు

42 వ వార్డు  మోహింపురా అంగన్ వాడి కేంద్రం లో 
 విద్యార్థు లకు గ్రాడ్యుయేషన్ డే సెలబ్రేషన్స్ 

సిద్దిపేట పవర్ :-కౌడిపల్లి జనంతోడు ప్రతిని-
ధి:-మండల పరిధి భుజరంపేట పంచాయతీ పరిధి 
ఎర్రమట్టి తండాలో సోమవారం మండలంలోని వె-
ల్మకన్న, తిమ్మాపూర్, పాంపల్లి తదితర గ్రామాలకు 
మంజూరైన సీఎం రిలీఫ్ ఫండ్ చెక్కులను నరసాపూ-
ర్ ఎమ్మెల్యే సునీత రెడ్డి లబ్ధిదారులకు అందజేశారు 
ఈ సందర్భంగా ఆమె మాట్లా డుతూ సీఎం రిలీఫ్ 
ఫండ్ పేదలకు వరం లాంటిదని లబ్ధిదారులు సద్వి-
నియోగం చేసుకోవాలన్నారు ఈ కార్యక్రమంలో 
పార్టీ మండల అధ్యక్షుడు సార్ రామా గౌడ్, యువ 
నాయకులు పోల నవీన్ కుమార్, శ్యాంసుందర్, 
కాంతారావు తదితరులు పాల్గొ న్నారు.
బిటి రోడ్లకు భూమి పూజ చేసిన సునీత రెడ్డి 

 కౌడిపల్లి జనం తోడు ప్రతినిధి:- మండల పరిధిలోని 
ముట్రాజ్ పల్లి ,బుజరంపేట పరిధి తండాలలో ఎస్టీ 
ఎస్డీఎఫ్ నిధులతో మంజూరైన బీటీ రోడ్లను నరసాపూ -
ర్ ఎమ్మెల్యే సునీత రెడ్డి హాజరై భూమి పూజ చేశారు. 
ముట్రాజ్ పల్లి నుండి కిష్టా రెడ్డి తాండ ఒక కోటి 75 
లక్షలు ,ముట్రాజ్ పల్లె నుండి తాళ్లగడ్డ తండా 1కోటి 
5 లక్షలు భుజరంపేట వయా ఎర్రమట్టి తండా 
రంగంపేట మూడు కోట్ల ఐదు లక్షల రూపాయల 

వ్యయంతో మంజూరైన బీటీ రోడ్లను ఆమె ప్రారం-
భించారు. ఈ సందర్భంగా సునీత రెడ్డి మాట్లా డుతూ 
తండాలకు బీటీ రోడ్లతో మహర్దశ ఏర్పడుతుందన్నా-
రు. గత బిఆర్ఎస్ ఐయామ్ లోనే ఈ రోడ్లను మం-

జూరైనట్టు  గుర్తు చేశారు. కాంట్రాక్టర్లు  ముందుకు 
రాకపోవడంతో పనులు నిలిచిపోయాయని తాను 
ఎమ్మెల్యేగా ఎన్నికైన తర్వాత మళ్లీ కాంట్రాక్టర్ ను 
పిలిచి మాట్లా డడంతో తిరిగి పనులు పున ప్రారం-

భమైందని అన్నారు. గతంలో తాండలలో 26 బీటీ 
రోడ్లకు మంజూరు గత ప్రభుత్వంలో చేయించడం 
జరిగిందన్నారు. తిరిగి కాంగ్రెస్ ప్రభుత్వం వెంటనే 
రద్దయిన రోడ్లను మంజూరు చేయాలని కోరారు.

సీఎం రిలీఫ్ ఫండ్ చెక్కుల అందజేత

రోడ్డు  ప్రమాదంలో 
ముగ్గు రు మృతి

సిద్దిపేట పవర్ :- రెండు కార్లు  ఎదురెదు -
రుగా ఢీకొన్న సంఘటనలో ముగ్గు రు మృతి 
చెంది ఆరుగురికి తీవ్ర గాయాలైన సంఘటన 
మెదక్ జిల్లా  కౌడిపల్లి మండల పరిధిలోని వెం-
కట్రావు పేట గేటు సమీపాన మెదక్ నర్సాపూ -
ర్ ప్రధాన రహదారి రోడ్డు పై ఆదివారం అర్ధ-
రాత్రి తర్వాత చోటుచేసుకుంది వివరాల్లో కెళ్తే 
హైదరాబాద్ రంగారెడ్డి జిల్లా  కుబ్దు ల్లా పూర్ 
మండలం సూరారం వాస్తవ్యులు పిల్లలతో 
సహా తొమ్మిది మంది కారులో ప్రయాణిస్తూ 
మెదక్ వైపు వెళ్తుండగా రైలాపూర్ గ్రామా -
నికి చెందిన హరీష్ రెడ్డి రైలాపూర్ నుండి 
నర్సాపూర్ వైపు వెళుతుండగా వెంకట్రావు 
పేట గేటు సమీపన అతివేగంతో రెండు కార్లు  
ఢీకొన్నాయి ఈ ఘటనలో సూరారం కు 
చెందిన మహమ్మద్ అలీ 45 ,అజీమా బేగం 
40, మహమ్మద్ గౌస్ తో పాటు మనుమడు 
ఏడాది బిడ్డ కూడా మృతి చెందారు. మిగిలిన 
ఆరుగురు సహనా బేగం. ఇరాన్ షాహిష్. 
హలీమా, మహమ్మద్ , చిన్నారులు నీలాఫర్ 
( ఆరు నెలలు) జూనెర (నాలుగు నెలలు ) తీవ్ర 
గాయాలు కాగా హైదరాబాద్ ఆస్పత్రికి తర-
లించారు . షిఫ్టు డిజైర్ కార్ లో ఉన్న హరీష్ 
రెడ్డికి తీవ్ర గాయాలు కావడంతో ఆసుపత్రికి 
తరలించారు. సంఘటన స్థలాన్ని జిల్లా  ఎస్పీ 
ఉదయ్ కుమార్ రెడ్డి డి.ఎస్.పి వెంకట్ రెడ్డి 
సిఐ జాన్ రెడ్డి, ఎస్సై రంజిత్ రెడ్డి సందర్శిం-
చారు. ప్రమాద విషయమై ఆరా తీశారు 
ఈ సందర్భంగా ఎస్పీ ఉదయ్ కుమార్ రెడ్డి 
మాట్లా డుతూ అతివేగమే ఈ ప్రమాదానికి 
కారణమైందని చెప్పారు నేషనల్ హైవే 
765d డివైడర్ లేకపోవడంతో ప్రమాదాలు 
జరుగుతున్నాయని దాన్ని దృష్టిలో ఉంచుకొని 
ప్రత్యేకంగా ఎనిమిది లక్షల రూపాయలతో 
సేఫ్టీ హోల్డర్లు  మూలమలుపుల వద్ద ఏర్పాటు 
చేశామన్నారు కానీ ప్రమాదం జరిగిన చోటు 
నేరుగా ఉండటంతో అతివేగంతో అజాగ్రత్తతో-
నే ప్రమాదం చోటుచేసుకుందన్నారు ప్రయా-
ణికులు ముఖ్యంగా వేగాన్ని నియంత్రించుకొ-
ని గమ్యాలను చేరుకోవాలన్నారు. 

గర్భిణీ స్త్రీ లు బాలింతలు పోషక విలువలపై  
అవగాహన పొందాలి మాజీ ఎంపిటిసి బెదురు తిరుపతి

సిద్దిపేట పవర్ 
ఈరోజు సిద్ధన్నపేట 
గ్రామ అంగన్వాడీల 
ఆధ్వర్యంలో పోషణ 
పక్షం మహోత్సవాలు 
నిర్వహించడం జరిగింది 
గర్భవతులకు, తల్లు లకు, 
పోషణ పై అవగాహన 
కల్పించడం జరిగింది 
సామూహిక శ్రీమంతు-
లు, అన్న ప్రసన్న, అక్ష-
రాభ్యాసం కార్యక్రమాలు నిర్వహించడం జరిగింది ఈ కార్యక్రమంలో మాజీ ఎంపీటీసీ బెదురు తిరుపతి, 
పంచాయతీ కార్యదర్శి రవి, మరియు స్కూల్ ప్రధానోపాధ్యాయులు గోవర్ధన్ గారు, హెల్త్ అసిస్టెంట్ భాస్కర 
చారి, అంగన్వాడి టీచర్లు  కత్తుల భవాని కాచకొని లావణ్య, ఆయా లక్ష్మి ఆశ వర్కర్ చంద్రకళ మరియు 
టీచర్లు  తదితరులు పాల్గొ న్నారు

సిద్దిపేట పవర్ ప్రభుత్వ పాఠశాలలో అన్ని  రకాల 
మౌలిక వసతులతో పాటు, అనుభవజ్ఞు లైన ఉపాధ్యా -
యులచే విద్యాబోధన సాగుతుందని నంగునూరు 
మండల విద్యాధికారి తగిరెడ్డి దేశి రెడ్డి అన్నారు. 
సిద్దిపేట జిల్లా  నంగునూరు మండలం నర్మెట గ్రా-
మంలోని ప్రాథమిక పాఠశాల ఉపాధ్యాయులు 
సోమవారం ముందస్తు బడిబాట కార్యక్రమం చేపట్టా -
రు. ఫీజులెందుకు దండుగ  ప్రభుత్వ బడులు ఉండగా 
అనే నినాదాలతో గ్రామ వీధుల్లో  విద్యార్థు లతో ర్యాలీ 
నిర్వహించారు. పాఠశాలలో బడిబాట  కరపత్రాన్ని 
పాఠశాల ప్రధానోపాధ్యాయుడు మనీష్ కుమార్ తో 
కలిసి ఎంఈఓ దేశిరెడ్డి ఆవిష్కరించి ర్యాలీని ప్రా-
రంభించారు. ఈ సందర్భంగా వారు మీడియాతో 
మాట్లా డారు. ప్రభుత్వ పాఠశాలల్లో  విద్యార్థు లకు 
ఉచిత పాఠ్యపుస్తకాలతో పాటు రెండు జతల స్కూల్ 
డ్రెస్సులు, మధ్యాహ్న భోజనం, అన్ని విధాలైన సౌక-
ర్యాలను కల్పించడం జరుగుతుందని పేర్కొన్నారు.  
మౌలిక వసతులతో పాటు అర్హత, అనుభవం కలిగిన 
ఉపాధ్యాయ బృందం విద్యాభ్యాసం అందిస్తుందని  

చెప్పారు. తల్లిదండ్రులు వారి పిల్లలను గ్రామంలోనే 
ఉన్న ప్రభుత్వ పాఠశాలలో చేర్పించి పాఠశాల అభి-
వృద్ధికి పాటు పడాలని కోరారు. ప్రైవేటు పాఠశాలలో 
పిల్లలను చేర్పించి డబ్బులు వృధా చేసుకోవద్దని గ్రామ 

ప్రజలకు విజ్ఞప్తి చేశారు. కార్యక్రమంలో పాఠశాల 
ఉపాధ్యాయులు తహసీన్ సుల్తానా, ఎండి అర్షద్, 
యాదగిరి, సునిత, లలిత, సిఆర్పి రేణుక పాల్గొ న్నారు.

పిల్లలను ప్రభుత్వ పాఠశాలలోనే చేర్పించండి 

ఆగ్నివీర్ లో ఉద్యోగం సాధించిన రైతు బిడ్డ
సిద్దిపేట పవర్ ఏప్రిల్ 

21 గ్రామీణ ప్రాంతా -
నికి చెందిన నిరుపేద 
యువకుడు మొక్కవోని 
ఆత్మవిశ్వాసంతో దృఢ సం -
కల్పంతో అగ్నివీర్ ఆర్మీలో 
ఉద్యోగం సాధించాడు. 
ఉద్యోగం రాకముందు 
ఏం చేసేవాడు అతనికి 
స్ఫూర్తి ఎవరు అనే 
విషయాలను తెలుసుకుందాం. సిద్దిపేట జిల్లా  నంగునూరు మండలం కొండంరాజుపల్లి  గ్రామానికి 
చెందిన బండి లక్ష్మీ- తిరుపతి యాదవ్  అనే దంపతులు  ముగ్గు రు పిల్లలు వృత్తిరీత్యా వ్యవసాయం చేస్తూ 
వాల్ల పిల్లలను వాల్ల స్థో మత కు దగ్గట్టు గా పిల్లల బంగారు భవిష్యత్తుకు బాటలు వేస్తూ చిన్న కుమారునికి 
చిన్న వయసు నుండే ఆర్మీ లో ఉద్యోగం సాధించాలనే పట్టు దలతో అటు తల్లితండ్రులకు వ్యవసాయంలో 
సహాయం చేస్తూ తను అనుకున్న లక్ష్యం వైపు అడుగులు వేస్తూ ఆదివారం రాత్రి విడుదల చేసిన ఫలితాలలో  
బండి శ్రీనివాస్ యాదవ్ ఎంతో శ్రమించి రెండవ ప్రయత్నంలో ఆర్మీలో ఉద్యోగం సాధించాడు. చిన్నతనం 
నుంచి ఆర్మీలో ఉద్యోగం సాధించి దేశసేవ చేయాలనే బలమైన కోరిక ఉండేదని రెండవ ప్రయత్నంలోనే ఆ 
కోరికను నెరవేర్చుకున్నందుకు చాలా సంతోషంగా ఉన్నట్లు  తెలిపారు.రెండు ప్రయత్నలలో పోయిందని  
ఏలాంటి నిరాశ చెందకుండా మళ్ళీ ప్రయత్నించి నాలుగు సంవత్సరాల కష్టం తో మూడవ సారి విజయ -
వంతమైనట్లు  తెలుపుతున్నాడు. యువత పట్టు దలతో గమ్యాలను నిర్దేశించుకుని గమ్యాన్ని చేరేంతవరకు 
విశ్రమించకుండా సక్సెస్ అయ్యేంతవరకు శ్రమించాలని అన్నారు. వారి తల్లిదండ్రుల స్ఫూర్తితో విజయన్ని 
అందుకున్నట్లు  తెలిపారు శ్రీనివాస్ ఆర్మిలో ఉద్యోగం రావడం పట్ల కుటుంబం తో పాటు గ్రామస్థు లు సంతోషం  
వ్యక్తం చేశారు

మందు బాబులకు జరిమానా
సిద్దిపేట పవర్  సిద్దిపేట ట్రాఫిక్ పోలీసుల వాహన తనిఖీలలో మద్యం సేవించి  వాహనాలు నడిపిన 22 

మందికి రూ.  50,500/- వేల రూపాయల జరిమానాను సెకండ్ క్లా స్ మేజిస్టేట్ కాంతారావ్ విధించినట్లు  
సిద్ధిపేట ట్రాఫిక్ సీఐ ప్రవీణ్ కుమార్ సోమవారం తెలిపారు. ఆయన మాట్లా డుతూ సిబ్బందితో కొన్ని రోజుల 
క్రితం సిద్దిపేట పట్టణంలో నర్సాపూర్ చౌరస్తా, ఎంపీడీవో ఆఫీస్ చౌరస్తా, చౌరస్తాలలో, రాజీవ్ రహదారిపై  
వాహనాలు తనిఖీ చేయగా, 22 మంది  వ్యక్తులు మద్యం తాగి  వాహనాలు నడుపుతుండగా పట్టు కొని బ్రీత్ 
ఎనలైజర్ తో తనిఖీ చేయగా మద్యం తాగారని  రిపోర్టు  వచ్చిందన్నారు.  ఈ సందర్భంగా ట్రాఫిక్ సిఐ ప్రవీణ్ 
కుమార్, మాట్లా డుతూ మద్యం తాగి వాహనాలు నడప రాదని, రోడ్డు  నిబంధనలు, ట్రాఫిక్ నిబంధనలు 
పాటించి వాహనాలు నడపాలని, రోడ్డు  ప్రమాదాల నివారణ గురించి మాత్రమే ప్రతిరోజు డ్రంక్ అండ్  డ్రైవ్ 
టెస్ట్ నిర్వహించడం జరుగుతుందన్నారు.

సిద్దిపేట పవర్సిద్దిపేట పవర్

సిద్దిపేట పవర్ బీఆర్ఎస్ పార్టీ రజతోత్సవాల దారి 
ఖర్చులకు సిద్దిపేట వర్తక వ్యాపారులు అందించిన 
సహకారం మరువలేనిదని సిద్దిపేట మాజీ మున్సిపల్ 
చైర్మన్ రాజనర్సు, బీఆర్ఎస్ పార్టీ పట్టణ అధ్యక్షుడు 
కొండం సంపత్ రెడ్డిలు అన్నారు. ఈ మేరకు సిద్దిపేట 
పట్టణంలోని నందిని శ్రీనివాస్ రైస్ మిల్లు  లో, సిద్దిపేట 
ట్రాన్స్ పోర్ట్, ఎస్ఆర్ సీడ్స్, మచ్చ వేణుగోపాల్ రెడ్డి డైరీ 
ఫాం లో బీఆర్ఎస్ నాయకులు కూలీ పని చేశారు. ఈ 
సందర్భంగా వర్తక, వ్యాపారులు పట్టణ అధ్యక్షుడు 
సంపత్ రెడ్డికి నగదు అందించి రజతోత్సవ సభలకు 
తమ మద్దతు తెలియజేశారు. ఈ సందర్భంగా వారు 
మాట్లా డుతూ.. ఎల్కతుర్తి రజతోత్సవ సభకు సిద్దిపేట 
నుండి భారీ సంఖ్యలో మహిళలు, కార్యకర్తలు తరలి 
వెళ్లేందుకు సంసిద్ధమవుతున్నామని  తెలిపారు. 
కాంగ్రెస్ పార్టీ రాష్ట్రంలో పరిపాలన చేతకాక ఇచ్చిన 
హామీలు అమలు చేయడం లేదన్నారు. 14 సంవత్స-
రాల ఉద్యమ చరిత్ర, 10 సంవత్సరాల సుపరిపాలన 
అందించిన కేసీఆర్ ను మళ్లీ సీఎం గా చూడాలని 
ప్రజలు కోరుకుంటున్నట్లు  వారు తెలిపారు. ఎన్ని-
కల ముందు 420 హామీలు ఇచ్చిన కాంగ్రెస్ ప్రభు-
త్వం.. ఎన్నికలు అయిపోయాగానే మాట తప్పారని, 
కాంగ్రెస్ పార్టీకి ప్రజలు తగిన బుద్ధి చెప్పేందుకు 

సిద్ధంగా ఉన్నారన్నారు. మహిళలకు రూ.2500, 
స్కూటీలు, తులం బంగారం ఇస్తామని కాంగ్రెస్ 
 నాయకులు మోసం చేశారన్నారు. ఎల్కతుర్తి 
సభకు సిద్దిపేట నుండి సుమారు 30,000 మంది 
నాయకులు కార్యకర్తలు తరలి వెళ్తున్నామన్నా-

రు. అంతేకాకుండా యువజన, విద్యార్థి విభాగం 
ఆధ్వర్యంలో 2000 మందితో పాదయాత్రగా 
సభకు వెళ్తున్నామని తెలిపారు. ఈ రజతోత్సవ 
సభల్లో  తెలంగాణ ఉద్యమ నాయకులు కార్యకర్తలు  
పెద్ద ఎత్తున పాల్గొ ని విజయవంతం చేయాలని 

కోరారు. ఈ సందర్బంగా నందిని శ్రీనివాస్ 
మిల్లు  కూలీ పని లక్ష రూపాయలు, ఎస్ ఆర్ సీడ్స్ 
కూర శ్రీనివాస్ 50వేలు, మచ్చ వేణుగోపాల్ రెడ్డి 
5వేలు, సిద్దిపేట ట్రాన్స్ఫార్ట్ 2వేలు విరాళం గా  
ఇచ్చారు..

బిఆర్ఎస్ నాయకులు.. 
సిద్దిపేట పట్ట ణం లో  కూలీ పనిచేసిన 

 25 సంవత్సరాల బిఆర్ఎస్ పార్టీ రజతోత్సవాల దారి ఖర్చులకు నిధుల సమీకరణ 
  పట్ట ణంలోని నందిని శ్రీనివాస్ మిల్లు , సిద్దిపేట ట్రాన్స్పోర్ట్, మచ్చ వేణుగోపాల్ రెడ్డి డైరీ ఫార్మ్, ఎస్ 

ఎస్ ఆర్ సీడ్స్, లలో కూలి పని... 
 పార్టీకి విరాళాలు అందించిన వర్తక, వ్యాపారులు. 
 రజతోత్సవ సభకు సిద్దిపేట నుంచి భారీగా తరలి వెళ్త ాం 
 కెసిఆరే ముఖ్యమంత్రిగా ఉండాలని ప్రజలు కోరుకుంటున్నారు
 మాజీ మున్సిపల్ చైర్మన్ రాజనర్సు, పట్ట ణ అధ్యక్షుడు కొండం సంపత్ రెడ్డి.

సిద్దిపేట పవర్  భద్రఖాళీ ఆలయంలో ఈ నెల 
29 నుంచి మే నెల 10 వరకు జరిగే బ్రహ్మోత్సవా-
లను విజయవంతం చేయాలని బ్రహ్మోత్సవాల 
కమిటీ కన్వీనర్ ప్రొఫెసర్ వడ్డే రవీందర్ అన్నారు. 
బ్రహ్మోత్సవాల్లో  భాగంగా మే 7 న పురగిరి క్షత్రియ 
పెరిక కులస్తులు ఉభయ దాతలుగా వ్యవహరిస్తా -
రని తెలిపారు . భద్రకాళి బ్రహ్మోత్సవాల కమిటీ 
సమావేశంలో ఆయన మాట్లా డారు. గత 12 సం-
వత్సరాలుగా భద్రకాళి అమ్మవారి బ్రహ్మోత్సవాల్లో  
పెరిక కులస్థు లకు ఉభయ దాతలుగా వ్యవహరిం-
చే అవకాశం రావడం అమ్మవారి కృపయే నని 
చెప్పారు . ఆ రోజు నిత్యాహ్నికం చతుష్టానా ర్చన 
డోలోత్సవం భద్రపీఠ సేవ అశ్వవాహన సేవ 
తదితర కార్యక్రమాలను నిర్వహించనున్నట్లు  
తెలిపారు ఈ కార్యక్రమంలో ఆదిలాబాద్ ఎమ్మెల్యే 
పాయల్ శంకర్, వికలాంగుల కార్పొరేషన్ చైర్మన్ 
ముత్తినేని వీరయ్య  మాజీ ఎమ్మెల్సీ బోడకుంటి 
వెంకటేశ్వర్లు  మాజీ ఎమ్మెల్యే లు శ్రీరాం భద్రయ్య 
బండి పుల్లయ్య లతో పాటు పెరిక కులానికి చెందిన 
నాయకులు, అధికారులు, ప్రముఖులు పాల్గొం -

టారని చెప్పారు. కుల బందువులు తమ కుటుంబ 
సభ్యులతో పెద్ద ఎత్తున పాల్గొ ని విజయవంతం  
చేయాలని కోరారు. ఈ కార్యక్రమంలో పెరిక కుల 
నేతలు దిడ్డి నరేందర్ కాకతీయ యూనివర్సిటీ 
ప్రొఫెసర్ డాక్టర్ సంగని  మల్లేశ్వర్ , చుంచు 

కట్టమలు , చింత యాదగిరి, చింతం లక్ష్మీనా -
రాయణ , సోమిశెట్టి శ్రీనివాస్, అల్లం రాజేష్ , 
పోతరాజు రాజేశ్వర్ రావు బొలుగొద్దు  శ్రీనివాస్ 
, బేర శంకర్, రామినేని రాజేష్ , బిడ్డి తదితరులు  
పాల్గొ న్నారు.

భద్రఖాళీ బ్రహ్మోత్సవాలను 
విజయవంత చేయండి 

సిద్దిపేట పవర్భూ సమస్యల పరిష్కారమే లక్ష్యం-
గా రాష్ట్ర ప్రభుత్వం కొత్తగా ప్రవేశపెట్టిన భూ భారతి 
చట్టంపై రైతులు పరిపూర్ణమైన అవగాహన ఏర్పరచు -
కోవాలని కలెక్టర్ క్రాంతి వల్లూరు  సూచించారు. ఈ 
చట్టంలోని అంశాలపై గ్రామాలలో విస్తృతంగా చర్చి -
స్తూ, తోటి రైతులకు అవగాహన కల్పించాలని కలెక్టర్ 
పిలుపు నిచ్చారు.ఇవాళ సంగారెడ్డి జిల్లా  మండల కేం -
ద్రమైన మొగుడుంపల్లి గ్రామంలోని ప్రైవేట్ ఫంక్షన్‌‌ 
హాల్‌‌లో భూభారతి చట్టం అవగాహన సదస్సులో 
అదనపు కలెక్టర్ క్రాంతి వల్లూరు  మాధురితో కలిసి 
పాల్గొ న్నారు. ఈ సందర్భంగా భూ భారతి చట్టం 
ద్వారా రైతులకు చేకూరే ప్రయోజనాల గురించి 
ఒక్కో అంశం వారీగా పవర్ పాయింట్ ప్రజెంటేషన్ 
ద్వారా కలెక్టర్ వివరించారు.భూ సమస్యలు పరిష్క-
రించడమే లక్ష్యంగా ప్రభుత్వం రూపొందించిన భూ 
భారతి (ఆర్ఓఆర్) చట్టం-2025 జనవరిలో గెజిట్ 
రూపంలో వచ్చిందని, సమగ్ర అంశాలను పొందు -
పరుస్తూ ప్రభుత్వం ఏప్రిల్ 14న ఈ చట్టాన్ని  ప్రవేశ-
పెట్టిందని కలెక్టర్ వివరించారు.ఏడాది కాలంలోపు 
దరఖాస్తులు చేసుకోవాలి..భూ సమస్యలు కలిగిన 
రైతులు ఏడాది కాలంలోపు భూభారతి పోర్టల్ 
ద్వారా దరఖాస్తులు చేసుకోవాలని సూచించారు. 
భూ భారతి చట్టం ప్రకారం భూ సంబంధిత సమ -
స్యలను నిర్దిష్ట గడువులోపు పరిష్కరించడం జరు-
గుతుందని కలెక్టర్ తెలిపారు. సమస్య పరిష్కారం 
కాకుంటే కలెక్టర్‌‌కు లేదా సీసీఎల్ఏకు అప్పీల్ చేసు -
కోవచ్చని, ఈ చట్టంలో కొత్తగా ల్యాండ్ ట్రిబ్యునల్ 
కూడా అందుబాటులో ఉంటుందని సూచించారు.

ధరణిలో రెవెన్యూ కోర్టు లను తొలగించడం వల్ల భూ 
వివాదాల విషయంలో రైతులు సివిల్ కోర్టు లను ఆశ్ర -
యించాల్సి వచ్చేదని గుర్తు చేశారు. దీనివల్ల రైతులు 
ఇబ్బందులు పడుతున్న విషయాన్ని గుర్తించిన ప్రభు -
త్వం ప్రస్తుత భూభారతి చట్టం ద్వారా ఇదివరకటి 
తరహాలోనే రెవెన్యూ కోర్టు లు పునరుద్ధరించిందని 
వివరించారు.భూ సమస్యలను స్థా నికంగానే పరి-
ష్కరించుకునేందుకు రెవెన్యూ డివిజన్ అధికారికి,  
కలెక్టర్‌‌కు అధికారాలు కల్పించారని తెలిపారు. 
అయినా కూడా సమస్య పరిష్కారం కాలేదని రైతులు 
భావిస్తే అప్పీల్‌‌ చేసుకోవచ్చని సూచించారు. ఆర్థిక 
స్థో మత లేని పేద రైతులకు ఉచిత న్యాయ సహాయం 
కూడా సమకూర్చడం జరుగుతుందని తెలిపారు.
రెవెన్యూ డివిజన్ అధికారి నిర్ణయం సరైంది కాదని 
భావిస్తే కలెక్టర్ వద్ద, కలెక్టర్ నిర్ణయంపై అభ్యంతరం 
ఉంటే ల్యాండ్ ట్రిబ్యునల్‌‌కు అప్పీల్ చేసుకోవచ్చని 

అన్నారు. కాగా ప్రతీ గ్రామంలో రెవెన్యూ రికార్డు -
లు తయారు చేసి, ప్రతీ సంవత్సరం గ్రామాలలో 
రికార్డ్‌‌ డిస్ ప్లే చేయడం జరుగుతుందని అన్నారు. 
రెవెన్యూ వ్యవస్థను బలోపేతం చేసేందుకు ప్రతీ 
గ్రామంలో గ్రామ పరిపాలన అధికారులను నియ -
మించేందుకు ప్రభుత్వం చర్యలు తీసుకుంటుందని 
అన్నారు.సాదాబైనామా పరిష్కారం కోసం..ప్రస్తుతం 
ధరణిలో ఉన్న భూ రికార్డు లు భూ భారతి చట్టంలో 
కొనసాగుతాయని తెలిపారు. భూ హక్కుల రికార్డుల్లో   
తప్పుల సవరణకు అర్హు లైన వారు జిల్లాల్లో   నూతన 
చట్టం అమల్లో కి వచ్చిన ఏడాదిలోగా దరఖాస్తు 
చేసుకోవాలని సూచించారు. పెండింగ్‌‌లో ఉన్న సా-
దాబైనామా పరిష్కారం కోసం భూ భారతి చట్టంలో 
ప్రభుత్వం అవకాశం కల్పించిందని అన్నారు. వీటికి 
సంబంధించి త్వరలోనే మార్గదర్శకాలు వెలువడను -
న్నాయని తెలిపారు.

 భూభారతి చట్టం ద్వారా రెవెన్యూ కోర్టు ల పునరుద్ధ రణ

సిద్దిపేట పవర్ బీఆర్‌‌ఎస్‌‌లోకి చేరికలు, వలసలు 
కొనసాగుతున్నాయి. ఇవాళ మనోహరాబాద్‌‌ 
మండలం కొండాపూర్‌‌, మనోహరాబాద్‌‌ గ్రామా -
లకు చెందిన వివిధ పార్టీల నాయకులు, కార్యక-
ర్తలు బీఆర్‌‌ఎస్‌‌లో చేరారు.తాజా మాజీ ఎంపీపీ 
పురం నవనీతరవి ముదిరాజ్‌‌, మాజీ ఎంపీటీసీ 

పొట్టో ళ్ల లతావెంకట్‌‌గౌడ్‌‌ల ఆధ్వర్యంలో బీఆర్‌‌ఎ-
స్‌‌లో చేరగా.. వీరికి ఎమ్మెల్సీ యాదవరెడ్డి, మాజీ 
ఎఫ్‌‌డీసీ చైర్మన్‌‌, గజ్వేల్‌‌ నియోజకవర్గ ఇంచార్జ్‌‌  
వంటేరు ప్రతాప్‌‌రెడ్డి, రాష్ట్ర నాయకుడు శేఖర్‌‌గౌ-
డ్‌‌ గులాబీ కండువా కప్పి బీఆర్‌‌ఎస్‌‌ పార్టీలోకి 
సాదరంగా ఆహ్వానించారు.తెలంగాణ తొలి ము-

ఖ్యమంత్రి కేసీఆర్‌‌ పదేండ్ల పాలనలో రాష్ట్రం సుభి-
క్షంగా ఉందని, అడగకముందే ఎన్నో పథకాలను 
ప్రవేశపెట్టి రాష్ట్రాన్ని  అభివృద్ధి పథంలోకి నడిపిన 
ఘనత కేసీఆర్‌‌కే దక్కుతుందని పార్టీలో చేరిన 
నేతలు అన్నారు. ప్రజలంతా కేసీఆర్‌‌ పాలననే  
కోరకుంటున్నారన్నారు.

బీఆర్‌‌ఎస్‌‌లో చేరిన బీజేపీ, కాంగ్రెస్‌‌ నేతలు

